
10 edo 11 urterekin
hasi zen eskuba-
loian jokatzen. Le-
hen Hezkuntzako 5.

mailan, eskubaloi talde bat
osatzea erabaki zuen lagu-
nekin batera, batez ere el-
karrekin denbora gehiago
egoteko helburuarekin. Ha-
sierako lehen talde hori
Anaitasuna izan zen. Bertan
bi urte oso gustura egon on-
doren, Ermuko Errotabarri
taldera egin zuen aldaketa,
edo jauzi erraldoia. Aldake-
ta nabarmena izan zela dio,
ezagutzen ez zituen neske-
kin jokatu behar baitzuen,
eta horrez gain entrenamen-
du gogorragoak, maila altua-
goa eta mila gauza gehiago!

Ekaina eta uztailean Es-
painiako Selekzioarekin ari-
tzeko gonbitea jaso zuen,
jubeniletan, eta bertan bizi
izandako esperientziak be-

rak zituen irudikapenak bizi-
ki gainditu dituela dio. Gaiz-
kien eraman duena denbora-
ren kontua izan da. Nahiz
eta azkeneko egunak ziztu
bizian pasatu, hilabete oso
bat etxetik kanpo eta fami-
liarekin egon gabe pasatzea
gogorra egin zaio. Baina bes-
te gauza guztiez ez da kexa-
tzen, oro har oso esperien-
tzia polita izan delako. Gai-
nera, Europako herrialde ba-
tzuk ezagutzeko aukera izan
du, Kroazia, Suedia eta Eslo-
vakia besteak beste. 

“Entrenamenduak eta
prestaketak oso gogorrak
izan dira”, dio neke aurpe-
giarekin. Madrilen egon zi-
ren lehenengo astea amai-
gabea iruditu zitzaion: egu-
nero lau ordu topera entre-
natzen, 40 gradurekin.
Nahiz eta entrenamenduak
oso gogorrak izan, gauza as-

ko ikasi dituela aitortzen du,
bai bere joko indibidualari
dagokionez, baita neurri ba-
tean nerbioak eta partidue-
tako tentsioa kontrolatzeari
dagokionez, bere ustetan
oso garrantzitsua. Baina be-
rriro ere horrelako esperien-
tzia bat bizitzeko aukera
suertatuz gero, begiak itxita
onartuko lukeela dio.

Selekzioko kideekin harre-
mana hotzagoa eta serioa-
goa izango zela pentsatu
zuen, bakoitza bere jokoan
soilik zentratuko zelakotan.
Baina beste behin ere, ez da
horrela izan. Nahiz eta pista

barruan nahiko indibidualak
izan, kanpoan guztiz kontra-
ko jarrera hartzen zuten.
Oso talde bateratua izatea
lortu zutela dio Annek pozik,
harremana oso ona izan ze-
la, estua, eta horrek hilabe-
tea eramangarriagoa egiten
lagundu ziela.

Momentuz ez du pentsatu
selekziora bueltatuko denik.
Orain Liga luze bat dute au-
rrean eta partidu bakoitza
ahal duen hoberen jolasten
ahaleginduko da, gero gero-
koak. Bere esanetan, “dato-
rren guztiari aurre eginez”. 

Amaia Arginzoniz

AAnnnnee  EErraauusskkiinn,,   
ttxxiikkiittaassuunneettiikk  hhaannddiittaassuunneerraa
18 urteko ermuar honek Errotabarri
Eskubaloi taldean jokatzen du, eta aurten
Espainiako Selekzioarekin jarduteko aukera
izan du emakumezkoen mundialean. Etxetik
kanpo hilabete igarotzea gogorra egin zaion
arren, esperientzia polita izan dela aitortzen du.

